
xx.         Innsbruck, 8. Februar 1505 
 

Anweisung Maximilians an Ludwig Zeggy, Amtmann zu Stockach, die verfallenen jährlichen 
Zinsen an Sigmund [II.] von Brandis auszuzahlen. 
 

Or.: Tiroler Landesarchiv, Oberösterreichische Kammer, Kopialbücher, Entbieten 9 , fol. 45r. – Pap. 
Regest: LLA, Regestensammlung betr. Liechtenstein, TLA, Bd. 2a, S. 152, LUB II digital (ka). 

 
[fol. 45r] a)--Sigmund von Brandis1 --a)| zins |  
b)Getreµer. Wie wol dir zu mermalln durch vnnser stathalter | vnd rete vnnser raitcamer zu 
Insprugk2  m±ndtlich be- | uolhen, auch geschriben worden ist, daz du c)--dem edln, vnserm 
lieben getrewen--c) Sigmunden  | fryherrn von Brandiss  vnd seinen mitgewandten den | 
zynns, so inen aus vnnsen ambt Stockhach3  jerlich | zugebn verfallet, vnd von weylendt von 
den herrn | von Castlwarckh4  herr±rt, lawt irer verschreÿ- | bung entrichten vnd sy deshalbn 
vmlag per | hallten søllet, so werden wir doch bericht, wie | bemelter von Brandis  ber±rten 
vnsern reten, | yezo abermals bezal±ng halben solhs zinss, | daz in die durch dich verzogen vnd 
solicher | zinss nit nach lawt irere verschreÿbung ge- | raicht werde geschriben, auch deshalben 
die | rugkp±rgen, so darhinder verschriben sein, | in laystung gemandt haben sulle, das vnns | 
 an dich befrºmbt. Vnd empfehlen dir dar- | auf mit ernst vnd welhen, daz du nochmalss ge- | 
dachten von Brandiss  irn zinss, waz in das | vnzherr verfallen vnd noch vnbezalt ist, auch | 
noch hinfur verfallen wirdet, lawt irer ver- | schreÿbung an allen verzug endtrichtest, dann | wo 
daz nit beschehe vnd ainicher schad darauss | endtst±endt, desselben schaden w±rdn wir vnns | 
zu dir halltn vnd dich vmb verachtung des | auch der vorgethanen beuelh vngestrafft nicht | 
lassen, darnach wiss dich zu richten vnd du tuest daran | vnnser ernnstliche maynung. Geben 
zu Insprugk, | am VIII tag Februarii anno etc. quinto. |  
An Ludwigen Zeggy5  | ambtman zu Stochach 
 
a)—a) Überschrift xx cm. – b) Initiale G xx cm. – c)—c) Ergänzung links vom Text. 

 
1 Sigmund II. v. Brandis, * vor 1486-†1507. – 2 Innsbruck. Stadt. Tirol (A). – 3 Stockach, Stadt, BW (D). – 4 
Kastelwart (Castelbarco), Freiherrn in Südtirol. – 5 Ludwig Zeggy (Zäggi), Amtmann in Stockach. 


